
ಕಶ್ಯಪಪ್ರೋಕ್ತಂ ವಿಷ್ಣುಸ್ತೋತ್ರಂ

ನಮಸ್ತುಭ್ಯಂ ಭಗವತೇ ಪುರುಷಾಯಮಹೀಯಸೇ .

ಸರ್ವಭೂತನಿವಾಸಾಯ ವಾಸುದೇವಾಯ ಸಾಕ್ಷಿಣೇ ..೨೯..

ನಮೋಽವ್ಯಕ್ತಾಯ ಸೂಕ್ಷ್ಮಾಯ ಪ್ರಧಾನಪುರುಷಾಯ ಚ .

ಚತುರ್ವಿಂಶದ್ಗುಣಜ್ಞಾಯ ಗುಣಸಂಖ್ಯಾನಹೇತವೇ ..೩೦..

ನಮೋ ದ್ವಿಶೀರ್ಷ್ಣೇ ತ್ರಿಪದೇ ಚತುಃಶೃಂಗಾಯ ತಂತವೇ .

ಸಪ್ತಹಸ್ತಾಯಯಜ್ಞಾಯ ತ್ರಯೀವಿದ್ಯಾತ್ಮನೇ ನಮಃ ..೩೧..

ನಮಃ ಶಿವಾಯ ರುದ್ರಾಯ ನಮಃ ಶಕ್ತಿಧರಾಯ ಚ .

ಸರ್ವವಿದ್ಯಾಧಿಪತಯೇ ಭೂತಾನಾಂ ಪತಯೇ ನಮಃ ..೩೨..

ನಮೋ ಹಿರಣ್ಯಗರ್ಭಾಯ ಪ್ರಾಣಾಯ ಜಗದಾತ್ಮನೇ .

ಯೋಗೈಶ್ವರ್ಯಶರೀರಾಯ ನಮಸ್ತೇಯೋಗಹೇತವೇ ..೩೩..

ನಮಸ್ತ ಆದಿದೇವಾಯ ಸಾಕ್ಷೀಭೂತಾಯ ತೇ ನಮಃ .
ನಾರಾಯಣಾಯಋಷಯೇ ನರಾಯ ಹರಯೇ ನಮಃ ..೩೪..

ನಮೋಮರಕತಶ್ಯಾಮವಪುಷೇಽಧಿಗತಶ್ರಿಯೇ .

ಕೇಶವಾಯ ನಮಸ್ತುಭ್ಯಂ ನಮಸ್ತೇ ಪೀತವಾಸಸೇ ..೩೫..

ತ್ವಂ ಸರ್ವವರದಃ ಪುಂಸಾಂ ವರೇಣ್ಯ ವರದರ್ಷಭ .

ಅತಸ್ತೇ ಶ್ರೇಯಸೇ ಧೀರಾಃ ಪಾದರೇಣುಮುಪಾಸತೇ ..೩೬..

ಅನ್ವವರ್ತಂತಯಂ ದೇವಾಃ ಶ್ರೀಶ್ಚ ತತ್ಪಾದಪದ್ಮಯೋಃ .
ಸ್ಪೃಹಯಂತ ಇವಾಮೋದಂ ಭಗವಾನ್ಮೇ ಪ್ರಸೀದತಾಂ ..೩೭..

ಇತಿಶ್ರೀಮದ್ಭಾಗವತಮಹಾಪುರಾಣೇಅಷ್ಟಮಸ್ಕಂಧೇಷೋಡಶಾಧ್ಯಾಯಾಂತರ್ಗತಂ
ಕಶ್ಯಪಪ್ರೋಕ್ತಂ ವಿಷ್ಣುಸ್ತೋತ್ರಂ ಸಮಾಪ್ತಂ .

ಭಾಗವತಪುರಾಣ .ಅಧ್ಯಾಯ ೮/೧೬/೨೯-೩೭..

